

ՀԻՄՆԱՎՈՐՈՒՄ
[bookmark: _Hlk224133615]  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
[bookmark: _Hlk210244334]Հայաստանի Հանրապետության կառավարության որոշման նախագծով նախատեսվում է ՀՀ 2026թ-ի պետական բյուջեով ՀՀ կրթության, գիտության, մշակույթի և սպորտի նախարարությանը հատկացված կապիտալ ծախսերի շրջանակներում կատարել վերաբաշխում կատարողների միջև՝ 63,135.0 հազար դրամի չափով (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով)՝ Հրազդան մարզադաշտում միջազգային չափանիշներին համապատասխան թեթև աթլետիկայի և պարաաթլետիկայի մրցաձևեր անցկացնելու համար վազքուղու, անհրաժեշտ ենթակառուցվածքների, ինչպես նաև մարզումային մարզադաշտի աթլետիկական վազքուղու վերակառուցման/վերանորոգման նախագծանախահաշվային փաստաթղթերի ձեռքբերման նպատակով։
Վերաբաշխումը կատարվում է 1041 ծրագրի 21001 միջոցառման կատարողների միջև։

Ընթացիկ իրավիճակը և խնդիրները.
2027 թ-ին Հայաստանում Ֆրանկոֆոնիայի խաղերի անցկացման շրջանակներում Հրազդան մարզադաշտում պետք է ապահովվեն անհրաժեշտ ենթակառուցվածքները, մասնավորապես՝ պետք է իրականացվեն միջազգային չափանիշներին համապատասխան թեթև աթլետիկայի և պարաաթլետիկայի մրցաձևեր անցկացնելու համար վազքուղու, անհրաժեշտ ենթակառուցվածքների, ինչպես նաև մարզումային մարզադաշտի աթլետիկական վազքուղու վերակառուցման/վերանորոգման աշխատանքներ։ Աշխատանքների իրականացման համար ՀՀ քաղաքաշինության և գնումների օրենսդրության համաձայն անհրաժեշտ է նախ և առաջ ձեռք բերել նախագծանախահաշվային փաստաթղթերը։
ՀՀ քաղաքաշինության կոմիտեի պատվիրատվությամբ արդեն իրականացվել են Հրազդան մարզադաշտի տեխնիկական վիճակի զննություն և ակտավորումը, որի արդյունքում պարզ է դարձել, որ.
- Մարզադաշտի հարավային և հյուսիսային տրիբունաները կարող են օգտագործվել իրենց նստատեղերի քանակի 50% նստեցմամբ։ Արդյունքում, հարավային և հյուսիսային տրիբունաներում կարող են նստել 11750 մարդ։
- Արևմտյան տրիբունան կարող է օգտագործվել իր նստատեղերի քանակի 100%
նստեցմամբ։ Արդյունքում, արևմտյան տրիբունայում կարող է նստել 8100 մարդ։
- Արևելյան տրիբունայում կարող է օգտագործվել առաջին 11 շարքերը՝
նստատեղերի քանակի 100% նստեցմամբ։ Արդյունքում, արևելյան տրիբունայում կարող է նստել 1716 մարդ։
- Յարուսներում հանդիսատեսի նստեցումը բացառվում է։
Ելնելով վերոգրյալից՝ Հրազդան մարզադաշտում կարող է նստել մոտ 21566 մարդ։ Ընդ որում, անհրաժեշտ է նկատի ունենալ, որ միջոցառումներն իրականացնելուց առաջ պետք է կատարել մարզադաշտի հանդերձարանների, սանհանգույցների, վազքուղու, տարածքի բարեկարգման, հիմնանորոգման և այլ շինարարական աշխատանքներ։
Վերը նկարագրված ուսումնասիրության հիման վրա ՀՀ քաղաքաշինության կոմիտեի կողմից մշակվել է անհրաժեշտ նախագծանախահաշվային փաստաթղթերի  ձեռքբերման տեխնիկական բնութագիրը։ Նշված տեխնիկական բնութագրով գնային առաջարկներ են ստացվել Հրազդան մարզադաշտը նախագծած «Հայնախագիծ» ԲԲԸ-ից, ինչպես նաև այլ ընկերություններից։ Միաժամանակ, կատարվել է նաև ՀՀ օրենսդրությամբ սահմանված կարգով ՇԱԽՑ հաշվարկ։ Արդյունքում, միջինացնելով ստացված գնային առաջարկները և ՇԱԽՑ հաշվարկը՝ Նախագծով հատկացվում է 61,0 մլն ՀՀ դրամ՝ նախագծանախահաշվային փաստաթղթերի մշակման համար, ինչպես նաև 2,135 մլն ՀՀ դրամ՝ նախագծանախահաշվային փաստաթղթերի փորձաքննության համար (ՀՀ կառավարության 17.10.2024 N 1656-Ն որոշմամբ հաստատված կարգի Աղյուսակ 4, տող 9)։
Գումարը նախատեսվել է «ՀՄԱ» ընթացակարգով՝ ելնելով ժամկետների սղությունից. Ֆրանկոֆոնիայի խաղերն անցկացվելու են Հայաստանում 2027 թվականի հուլիսի 23-ից օգոստոսի 1-ը, մինչ դա Հրազդան մարզադաշտի շինարարական աշխատանքներն արդեն պետք է ավարտված լինեն, իսկ դրանց ժամանակին մեկնարկման համար անհրաժեշտ է փաստաթղթերն ունենալ առնվազն 2026թ-ի հոկտեմբերին։

Կարգավորման նպատակը և բնույթը. 
Որոշման նախագծի ընդունմամբ կնախագծվեն Հրազդան մարզադաշտում միջազգային չափանիշներին համապատասխան թեթև աթլետիկայի և պարաաթլետիկայի մրցաձևեր անցկացնելու համար վազքուղու, անհրաժեշտ ենթակառուցվածքների, ինչպես նաև մարզումային մարզադաշտի աթլետիկական վազքուղու վերակառուցման/վերանորոգման աշխատանքները։

          Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվի 2027թ-ին Հայաստանում Ֆրանկոֆոնիայի խաղերի պատշաճ անցկացումը։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2026 թվականի պետական բյուջեի մասին» օրենքում փոփոխություն և լրացում, Հայաստանի  Հանրապետության կառավարության 2025 թվականի դեկտեմբերի 25-ի N 1910-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեի կամ տեղական ինքնակառավարման մարմնի բյուջեում եկամուտների կամ ծախսերի ավելացում կամ նվազեցում չի առաջանում։ 

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



